
Vendim i Këshillit të Mediave të Shkruara të Kosovës ndaj 

ankesës së Argjend Zejnaj, i përfaqësuar nga avokat Eset 

Berisha kundër Insajderi.org 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Argjend 

Zejnaj, i përfaqësuar nga avokat Eset Berisha kundër 

Insajderi.org lidhur me publikimin e artikujve me tituj: 

“Skema e vjedhjes së 2 milionë eurove, të përfshirë ortaku i 

Mërgim Lushtakut dhe vëllai i këshilltarit të Pal Lekajt” dhe 

“Skandali 2 milionësh – shuma që kaloi në kompaninë e vëllaut 

të këshilltarit të Pal Lekaj”, dhe mori këtë: 

 

 

 

                      V E N D I M  

  

 

 

- Ankesa nuk miratohet. 
 

 

 

 

 



 

 

A R S Y E T I M I 

 

 

Ankesa ka të bëjë me shkrimet e publikuara në gazetën online 

Insajderi me tituj “Skema e vjedhjes së 2 milionë eurove, të 

përfshirë ortaku i Mërgim Lushtakut dhe vëllai i këshilltarit 

të Pal Lekajt” dhe “Skandali 2 milionësh – shuma që kaloi në 

kompaninë e vëllaut të këshilltarit të Pal Lekaj”, nuk është 

respektuar Kodi i Mediave të Shkruara, përkatësisht nuk është 

raportuar e vërteta dhe se deklarimi i ankuesit në shkrimin 

e dytë nuk është përfshirë si duhet, po ashtu është pretenduar 

se përmes shkrimeve është nxitë gjuhë e urrejtjes dhe është 

bërë segregim ndaj ankuesit. Pretendimet janë se përmes 

këtyre publikimeve është shkelur Kreut II (Raportimi i së 

vërtetës), Kreut III (Nxitja dhe gjuha e urrejtjes), dhe IV 

(E drejta për t’u përgjigjur) të Kodit të Mediave të Shkruara. 

 

Lajmi është i shkruar në media online dhe objekt i kësaj 

ankese janë tekstet e shkruara, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

 

Ankuesi pretendon se media në shkrimet e saj qëllimisht ka 

vendosur një titull dhe kanë shkruar kundër tij duke mos 

raportuar të vërtetën dhe duke nxitur urrejtje e segregim 

kundër ankuesit. Po ashtu pretendohet që në shkrim nuk është 

paraqitur si duhet përgjigjia e ankuesit.  

 

Pas leximit nga ana e KMShK-së e ankesës dhe shkrimeve si dhe 

provave të prezantuara, KMShK gjen se në lidhje me raportimin 

e së vërtetës nuk ka shkelje të Kodit të mediave, kjo pasi që 

askund nuk akuzohet se ankuesi i ka pranuar paratë vetë por 

që raportohet se vëllai i tij ka pranuar para nga personat që 

morën paratë e shtetit, përkatësisht paratë nga Ministria që 

vetë ankuesi ka qenë i punësuar për një kohë. Fakti që media 

e ka lidhur shkrimin me një gjë të tillë nuk do të thotë që 

media nuk e ka raportuar të vërtetën. Ankuesi është anëtar i 

një subjekti politik, figurë publike dhe ish shef kabineti i 

një ministri, dhe për të gjitha këto publiku ka interes të 

dijë dhe duhet të dijë. Në lidhje me nxitjen e urrejtjes apo 

segregimit, në asnjë rast nuk mund të pretendohet se shkrimi 

ka bërë thirrje të tillë apo që ka pas qëllim të tillë. Media 

ka rolin e informimi të publikut, rrjedhimisht media duhet të 



luaj atë rol. Çdo informatë që ka, e që është e vërtetueshme 

duhet ta paraqetë para publikut. Në rastin e ankuesit ka pasur 

dhe ka informata të bollshme që lidhin ankuesin familjarisht 

me njërin ndër përftuesit e mjeteve financiare të vjedhura 

nga thesari i shtetit. Ankuesi pretendon që nuk është cituar 

drejtë, por që ashtu siç ankuesi e paraqet deklarimin e tij 

në ankesë, ashtu fjalë për fjalë edhe media e ka cituar. Se 

çfarë ka menduar ankuesi kur ka deklaruar një gjë të tillë, 

KMShK konsideron që nuk është në kompetencën e medias të 

vendos.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


